
Normativa de Traballos de Fin de Grao de grao en Bioquimica

(Aprobada pola Xunta de Facultade o 21 de xullo de 2023 e polo Consello de Goberno o 23 de
novembro de 2023).

Co obxecto de regulamentar o Traballo Fin de Grao (TFG) establecido na Memoria de
Verificacidn do titulo de Grao en Bioquimica (GBQ), de acordo co “Regulamento de matricula,
elaboracion e defensa dos Traballos Fin de Grao e Fin de Master na Universidade de Santiago
de Compostela” aprobado polo Consello de Goberno o 10 de marzo de 2016, e segundo o
establecido no RD 822/2021 de 28 de setembro (BOE 29/09/2021), a Xunta de Centro da
Facultade de Ciencias de Lugo, na sua reunidn celebrada o 21 de xullo de 2023 aprobou a
presente normativa pola que se rexera o desenvolvemento desta materia.

Artigo 1.- Obxecto e ambito de aplicacién

1.1.- Esta normativa ten por obxecto a regulacién do TFG do Grao en Bioquimica ao abeiro do
Real Decreto 822/2021, e contén as directrices relativas & definicion, realizacion, defensa,
cualificacién e tramitacion administrativa do TFG que se establece no plan de estudos do
mesmo.

Artigo 2.- Natureza do traballo fin de grao

2.1.- De acordo co "Regulamento de matricula, elaboracidon e defensa dos Traballos Fin de
Grao e Fin de Master na Universidade de Santiago de Compostela” aprobada polo Consello
de Goberno de 10 de marzo de 2016, os traballos de fin de grao “...consistirdn na elaboracion,
por parte do estudante, dun proxecto, traballo, memoria ou estudo orixinal no que se
integren e desenvolvan os cofiecementos, capacidades, competencias e habilidades
adquiridos durante os estudos realizados nas titulaciéns de grao..”, e “..Incluird, como
minimo, tarefas de busca e revision bibliografica, lectura e integracion de informacién,
elaboracién de informacion relevante, redaccion e presentacion e defensa do traballo.”

2.2.- Segundo se indica na memoria verificada do titulo, o TFG consiste na realizacion,
presentacion e defensa individual ante un tribunal universitario dun proxecto en calquera
dos ambitos relacionados coa Bioquimica no que se sinteticen e integren as competencias
adquiridas nas ensinanzas do Grao.

2.3.- O traballo Fin de Grao sera orixinal, individual e incluird como minimo, tarefas de busca
e revisién bibliografica, lectura e integracion de informacién e elaboracion de informacién
relevante, redaccidn, presentacion e defensa. Poderd ser dun dos seguintes tipos:

a) Traballo Experimental.
Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

lde14



lex.gal onTa

b) Revision Bibliografica.

O TFG terd unha portada segundo o anexo IV e unha extensién aproximada de 50 paxinas
mais anexos (se procede), e no mesmo non constara o nome do/a titor/a.

O TFG amosara o traballo desenvolvido polo alumno e debera adoptar a seguinte estrutura:

a) No caso de que se trate dun Traballo Experimental, este debera de ter a estrutura dun
artigo cientifico e conter polo menos os seguintes capitulos:Indice, Resumo, Introducion,
Obxectivos, Material e Métodos, Resultados e Discusion, Conclusidns e Bibliografia.

b) No caso de que se trate dunha Revisidn Bibliografica este poderd ter outros capitulos
adicionais en funcién do tema pero a sua extension e complexidade garantird en todo caso
un esforzo similar por parte do alumno en comparacion ca eleccién doutro tipo de traballo.

2.4. Os TFG desenvolveranse baixo a supervisiéon dun ou mais titores académicos. O persoal
docente da Universidade de Santiago de Compostela que sexa nomeado titor de TFG ten a
obriga de asumir esta actividade de titoria conforme ao que se estableza na normativa
propia dos centros ao respecto, e na xeral da USC.

Artigo 3.- Organo do centro encargado da xestién dos TFG.

3.1.- A Comisién Académica do titulo de Grao en Bioquimica terd as competencias sobre a
coordinacion e xestién relativas a esta materia do mesmo xeito que as demais materias do
titulo. Entre estas competencias estaran as seguintes:

« Propofier anualmente a guia docente na que se determinen as diferentes formas de
desenvolvemento, exposicion e criterios de avaliacién para o curso académico de que se
trate, establecendo, se non estd recollido na normativa propia, a porcentaxe da cualificacion
asignada ao desenvolvemento da memoria, exposicidon do traballo, resposta a preguntas e
outras caracteristicas de avaliaciéon fundamentais da titulacion.

- Establecer o sistema de avaliacion das actividades formativas dos TFG.
« Establecer a convocatoria anual de traballos nas 3 oportunidades.
- Determinar os sistemas de titoria.

« Aprobar a proposta das lifias temdticas e temas, previa consulta aos departamentos con
docencia no titulo.

- Establecer e publicar un procedemento para a asignacion dos titores/as e os temas que
poderan desenvolverse na elaboracion dos traballos.

- Decidir sobre a modificacion de temas e/ou titor/a asignado derivada de situacidns
excepcionais, previa consulta ao/s departamento/s afectado/s.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

- Fixar as caracteristicas dos traballos (extensién, formato, contido minimo,..) sempre que
non estean fixadas pola presente normativa.

« Aprobar os tribunais de avaliacién e fixar o sistema de rotacion, de ser o caso, de acordo
coa presente normativa de TFG.

- Autorizar a presentacion dos traballos en casos excepcionais.

« Propor os prazos de entrega dos traballos e informes de seguimento e as datas de defensa
dos traballos de acordo co calendario académico.

« Solucionar as incidencias graves relativas a esta materia.
« Calquera outra que a Xunta de Centro lle encomende.

3.2.- A Xunta de Centro aprobard a guia docente e os periodos de entrega e defensa dos
TFG, que se publicaran xunto coa convocatoria oficial de exames de cada curso académico.

Artigo 4.- Matricula e Convocatorias

4.1.- A matricula do TFG realizarase dentro do prazo xeral de matricula ordinaria que
estableza a Universidade, mediante o abono dos prezos publicos que correspondan
conforme aos créditos que tefia asignados e conxuntamente coas materias que o alumnado
tefia pendente de superar para completar os estudos de grao.

Para poder formalizar a matricula do TFG o alumnado podera ter pendentes como maximo
75 créditos para completar os estudos, excluidos os correspondentes ao TFG.

4.2.- Os/as alumnos/as de intercambio poderdn matricularse desta materia. O seu réxime
sera o establecido no Regulamento de Intercambios da USC.

4.3.- A matricula dard dereito & entrega e defensa do traballo en duas oportunidades no
curso no que estea matriculado e reportard os prezos publicos establecidos, sempre que
cumpra os requisitos para a sua avaliacion.

4.4.- Os TFG entregados s6 poderan ser defendidos e avaliados unha vez que se tefia
constancia de que o/a estudante superou todos os créditos necesarios para a obtencion do
titulo de grao, salvo os correspondentes aos propios traballos.

O centro debera verificar que se cumpren estes requisitos para autorizar a sua defensa. Para
estes efectos, no caso de que na data de defensa ainda non se recepcionaran todas as actas
de avaliacion das materias, o/a secretario/a do centro responsable da titulacidon solicitara do
profesorado encargado das materias que informe sobre as cualificaciéns do alumnado que
vaia defender os traballos na mesma convocatoria.

4.5.- A Comision Académica do GBQ, atendendo a criterios organizativos e de programacion
docente, concretaran as datas para a celebracién das defensas dos traballos nos intervalos

temporais que determine o calendario académico. Do mesmo xeito, a Comisién Académica
debera definir os instrumentos de sequimento e criterios xerais de avaliacion.

Os traballos deberdn entregarse nos periodos fixados polo calendario académico anual.

4.6.- O niumero maximo de convocatorias que podera consumir o alumnado sera de catro e
poderd contar con dias oportunidades por curso académico. A obtencion de Non presentado
nalgunha das oportunidades ou en todas computarase para os efectos de consumir a
convocatoria.

Para poder presentarse a unha nova convocatoria serd necesaria a formalizaciéon de nova
matricula.

4.7.- Unha vez formalizada a matricula, non procederd a devolucion dos prezos aboados no
caso de non presentarse. No suposto de que o/a alumno/a non relna os requisitos para
presentar o traballo por ter materias pendentes, considerarase unha renuncia automatica
polo que non se computara para os efectos de consumir convocatoria.

Artigo 5.- Do titor/a docente e da sta asignacion e da eleccién do tema do TFG.

5.1.- O TFG debera ter un/unha titor/a que asista aos estudantes na realizacién do traballo.
Por razéns xustificadas e se a Comisién o estima oportuno, podera designarse outro/a titor
/a, un/ha cotitor/a, ou excepcionalmente dous cotitores.

5.2.- Os departamentos con docencia na titulacién comunicardn cada curso académico ao
centro o listado de titores e temas dos traballos.

5.3.- O titor ou titora sera ordinariamente Persoal Docente e Investigador (PDI) das areas
que imparta docencia na propia titulacidon. Adicionalmente, tamén poderan ser titores o PDI
que imparta docencia noutras titulaciéns da Facultade.

Excepcionalmente tamén poderan ser cotitores profesores da USC que se atopen na
situacién de servizos especiais, comisidn de servizos, eméritos ou ad honorem e profesores
doutras universidades ou persoal con vinculacién permanente a Organismos Publicos de
Investigacion (OPI) e profesionais especializados. Non poderdn ser cotitores persoal de
administracién e servizos, agas nos supostos de consideracion como profesionais, nin o
persoal contratado con cargo ao capitulo VI, agas os que posuan titulacion de master ou
teflan unha titulacién que se corresponda co nivel 3 (master) do MECES. No caso de
cotitorias de persoal alleo & USC (drea externa), con caracter previo a realizar a cotitoria,
debera comunicarse a dita circunstancia @ vicerreitoria con competencias na materia a
través do servizo correspondente indicando a sua dedicacién.

5.4.- Os traballos poderan desenvolverse no marco de convenios con empresas ou
institucions. Nestes casos a matricula realizarase na USC pero podera designarse un cotitor
que poderd ser persoal do centro ou institucion no que se desenvolva o traballo. En todo
caso, a defensa e avaliacion dos traballos debera realizarse na USC de acordo co establecido
na presente normativa.

5.5.- A asignacion dos titores aos estudantes farase en tempo e forma segundo determine a
Comision Académica do GBQ, dependendo do periodo en que se matricule o estudante e a
convocatoria a que se vaia presentar.

5.6.- O/a titor/a programara sesiéns de traballo cos estudantes, nas que establecerd a
programacion das tarefas a realizar e orientara o traballo. Sera responsable de expor a cada
estudante as caracteristicas do traballo, de orientalo no seu desenvolvemento e de velar
polo cumprimento dos obxectivos fixados, asi como de realizar o seguimento e emitir
informe preceptivo e confidencial (Anexo I) sobre este seguimento antes da defensa do
traballo e para os efectos de que se tefia en conta para a avaliacidn establecida na presente
normativa, no cal se indicara de xeito explicito o resultado da comprobacion da orixinalidade
do mesmo, polas ferramentas que a USC poiia & sua disposicidon ou outras que estean ao seu
alcance.

5.7.- O recofiecemento dos labores de titoria e avaliacién de TFG farase nos termos
previstos anualmente na Normativa de Programacion Académica Anual.

Artigo 6.- Avaliacion

6.1.- A avaliacion dos traballos farase na Facultade de Ciencias, a través da sua exposicion e
defensa publica diante dun tribunal.

Os membros dos tribunais seran PDI da titulacién. Os tribunais de avaliacidon seran
nomeados pola Comisién Académica do GBQ en cada oportunidade, unha vez rematado o
prazo de presentacion dos TFG, e configuraranse, atendendo ao nimero de alumnos e
alumnas matriculados/as e & tematica dos diferentes Traballos.

6.2.- Cada Tribunal estara formado por tres membros e, polo menos, un suplente que
substituira ao membro ausente. Os titores dos TFG avaliados non poderan formar parte dos
Tribunais. A participacién nos mesmos é obrigatoria para as persoas nomeadas, agas causa
de forza maior debidamente acreditada.

6.3.- En cada Tribunal haberd un/unha presidente/a, un/unha secretario/a e un/ha vogal.
Utilizarase o criterio de categoria docente e antigliidade para nomear o Presidente/a que
sera o de maior categoria e mais antigo; e Secretario/a, sera o de menor categoria e mais
novo. O/a Presidente/a e Secretario/a exerceran como tales en todas as actuacions.

Procurarase que a participacién dos PDI nos Tribunais sexa rotatoria. Por cada 10 proxectos
ou fraccién presentados nomearase un Tribunal constituido por profesores que pertenceran
a distintas areas de coflecemento. En todo caso, polo menos un dos membros do tribunal
pertencerd a unha drea de cofiecemento afin as liflas tematicas xerais dos traballos. Poderd
constituirse un Tribunal Unico para a avaliacién dos TFG da mesma convocatoria.

6.4.- O Tribunal podera invitar as deliberacions ao titor/a do traballo e ao cotitor/a, asi como
a profesores/as especializados/as na tematica do traballo que se estea a avaliar, en calidade
de asesores, con voz pero sen voto.

6.5.- A cualificacién farase publica no taboleiro reservado para o GBQ na Facultade de
Ciencias, nun prazo non superior a sete dias dende a sua defensa.

Artigo 7.- Modalidades de defensa do Traballo Fin de Grao

7.1.- Os TFG requirirdn sempre de presentacién e defensa publica ante tribunal por parte do
estudante.

7.2.- A defensa dos TFG levarase a cabo de xeito individual, mediante exposicién oral e
defensa publica diante de Tribunal. O tempo maximo do que o estudante dispora para a sua
exposicion sera de 15 minutos e a continuacion terd lugar a defensa no tempo que o Tribunal
estime oportuno.

Artigo 8.- Entrega e defensa dos Traballos Fin de Grao

8.1.- A entrega dos TFG e solicitude de defensa levarase a cabo a través da Secretaria Virtual
do alumnado, nas datas que determine a Comision do GBQ para cada convocatoria, nos
intervalos temporais que indique o calendario académico e que seran publicadas na Web do
Centro.

8.2.- O alumnado debera indicar na solicitude de defensa do TFG os datos requiridos na sua
Secretaria Virtual:

» Titulo que debera coincidir co da proposta aprobada pola Comisién do GBQ, resumo (200-
300 palabras), palabras clave (minimo 5), ..., pofiendo atencién & redacciéon e correccion
ortografica en todos os idiomas solicitados, por ser a base para a elaboraciéon de
importantes documentos para o alumnado (actas, suplemento europeo ao titulo, ...).

« Incorporar un arquivo co exemplar completo do TFG en pdf o cal debera conter un indice
xeral, co formato de portada que se detalla no Anexo IV, os titulos, resumos e palabras clave
indicados anteriormente nos 3 idiomas e ademais, nos casos que proceda, o informe do
Comité de Bioética.

« Indicar se autoriza a publicacién do seu traballo e confirmar a orixinalidade do mesmo, a
cal podera ser comprobada mediante calquera procedemento.

8.3.- A defensa do TFG requirird o informe previo e preceptivo do/a titor/a (Anexo 1), no cal
se indicara de xeito explicito o resultado da comprobacién da orixinalidade do mesmo, polas
ferramentas que a USC pofia a sta disposicidn ou outras que estean ao seu alcance.

8.4.- A defensa do traballo serd realizada polo/a estudante de xeito presencial. Non
obstante o anterior, para casos excepcionais debidamente autorizados pola Comisién
Académica do GBQ, podera realizarse a defensa polos medios telematicos, coas garantias
que se determinen na autorizacion.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

8.5.- Unha vez nomeados os Tribunais por parte da Comisién do Grao, o/a presidente/a de
cada Tribunal fard publica, coa suficiente antelacidn, a convocatoria da sesién (Anexo Il) na
que se indicara hora, lugar, e orde de actuacidn para a exposicion e defensa dos TFG.

8.6.- O alumnado que, unha vez feita a entrega do traballo e verificadas as condiciéns para a
sua defensa, non se presente a defensa do TFG na data asignada, tera a cualificacion de
suspenso nesa oportunidade.

8.7.- A elaboracién e defensa do traballo poderanse efectuar en calquera das linguas que se
utilizaron na imparticiéon do grao conforme ao disposto na memoria de verificacion do titulo,
sempre que se poidan establecer tribunais competentes nas devanditas linguas. En todo
caso, garantirase o dereito a elaborar e defender os traballos en calquera das duas linguas
oficiais da Comunidade Auténoma.

Artigo 9.- Avaliacidn, cualificacién e revision

9.1.- A cualificacién dos TFG realizarase conforme os criterios establecidos na guia docente
da materia, que estaran vinculados a consecucién das competencias da titulacién e das
competencias transversais.

9.2.- No prazo de entrega dos TFG, os/as titores/as deberd/n anexar a través da Secretaria
Virtual o seu informe preceptivo segundo o impreso correspondente (Anexo |) e tendo en
conta os aspectos indicados no mesmo. Este informe, dispofiible para a sta consulta na
aplicaciéon correspondente, sera tido en conta polo tribunal de acordo cos baremos que
figuren na guia docente da materia e na Rubrica de Avaliacién aprobadas pola Comisién do
titulo.

9.3.- O Tribunal deliberara sobre a cualificaciéon que lle corresponde a cada TFG conforme
aos criterios de avaliacion publicados na guia docente e ao disposto na memoria de
verificacion do titulo, outorgando a cualificacion conforme & seguinte escala numérica, de 0
a 10, con expresion dun decimal, & que se engadird a sta correspondente cualificacién
cualitativa:

« Non Presentado (NP)

+ 0 - 4,9: Suspenso (SS).

+ 5,0 - 6,9: Aprobado (AP).

« 7,0 - 8,9: Notable (NT).

+ 9,0 - 10: Sobresaliente (SB)

A mencién de “Matricula de Honra” poderd ser outorgada a estudantes que obtefian unha

cualificacién igual ou superior a 9,0. O seu numero non podera exceder do 5% do alumnado
matriculado nesa materia no correspondente curso académico. Se o numero de alumnos é

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

inferior a 20, poderase outorgar unha matricula de honra. Esta mencion sé poderd
outorgarse unha vez rematadas as defensas de todos os traballos correspondentes ao curso
académico. No caso de que se constitia un tribunal Unico en todas as convocatorias, sera
este o que outorgue as matriculas de honra que correspondan. Noutro caso, a atribucién
desta cualificacidon corresponderd realizala & Comision Académica do GBQ, oidas as
propostas dos diferentes tribunais actuantes.

9.4.- Despois da defensa dos TFG o tribunal emitird a sua cualificacion sequndo o impreso
correspondente (Anexo lll) e tendo en conta os aspectos e baremos indicados na guia
docente do TFG e a sta Rubrica de Avaliacidon aprobada pola Comision Académica do Titulo
o cal debera ser cuberto e asinado por tédolos membros do tribunal.

9.5.- O alumnado ten dereito & revisidn das cualificaciéns nas datas e horarios que para tal
efecto deberan fixarse no momento de facer publicos os resultados provisorios. As datas de
revision deberdan estar comprendidas dentro dos dez dias seguintes & publicacién dos
resultados e contemplardn como minimo duas datas opcionais. A estes efectos o mes de
agosto sera inhabil e non computara neste prazo.

A revision sera persoal e podera realizala un ou varios membros do Tribunal. En todo caso
debera quedar constancia da celebracion da revision e da data en que se realizou mediante
calquera sistema que acredite a sua realizacion.

O procedemento de reclamacion contra a cualificacion serd o establecido na normativa
vixente relativa a avaliacién do rendemento académico dos estudantes e de revisién de
cualificacions.

Artigo 10.- Xesti6n das actas.

10.1.- Elaborarase unha acta individual por cada alumno/a e traballo e para cada
oportunidade na que constaran o/s titor/es académicos, o tribunal e o titulo do traballo
defendido, asi como a sua cualificacidon e data de defensa. As actas estaran asinadas polos
membros do tribunal. En caso de imposibilidade de asinar a acta por algin dos membros
avaliadores, esta circunstancia porase en cofiecemento da Secretaria Xeral, que procedera a
autorizar a sinatura da acta polo/a coordinador/a dos TFG. No caso de imposibilidade destes,
substituiranse polo/a profesor/a que designe a Secretaria Xeral. En todos os casos farase
constar a dita incidencia. No caso de que algun dos avaliadores sexa persoal alleo a USC, as
actas deberdn ser asinadas polo/a coordinador/a do TFG.

10.2.- Os periodos de cobertura de actas seran os que se fixen no calendario académico
oficial. S nas titulacidns interuniversitarias ou conxuntas e no caso dos Programas Erasmus
Mundus, poderdn establecerse periodos diferentes de avaliacién, en funcién dos acordos
entre universidades ou do establecido nos correspondentes plans de estudos. Nestes casos
deberase solicitar anualmente a correspondente autorizacién para a apertura das actas a
Secretaria Xeral.

10.3.- Finalizado o periodo de defensa de TFG en cada curso académico xerarase de xeito
automatico unha acta consolidada (acta final) para as materias Traballo Fin de Grao en cada

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

unha das titulaciéns impartidas nun centro, que contera a todo o alumnado matriculado na
materia de TFG coas cualificaciéns que en cada caso lles corresponda polas actas
individuais, non presentados, mencions e as cualificacions obtidas polos alumnos de
intercambio. Estas actas seran asinadas polo/a coordinador/a do TFG.

10.4.- O alumnado matriculado que non se presentase en ningunha das oportunidades,
figurara na acta consolidada coa mencion “non presentado”. Nesta edicién da acta tamén se
incorporaran as mencions de “matricula de honra” conforme o establecido no artigo anterior.

Artigo 11.- Dereitos do alumnado
11.1.- A propiedade intelectual dos TFG correspdndelle ao alumno/a que o realizou.

11.2.- No caso de realizarse os traballos no marco dun contrato ou convenio con algunha
entidade ou de ser o caso, dun proxecto ou lifia de investigacion, os dereitos seran os
recollidos no dito contrato ou convenio ou os que se pacten previamente, respectando en
todo caso a lexislacion vixente en materia de propiedade intelectual ou industrial.

Nestes casos e sempre que existan clausulas de confidencialidade con empresas ou no caso
de que poidan dar lugar a dereitos de propiedade industrial e intelectual que non se poidan
difundir antes de estaren debidamente protexidos, actuarase do seguinte modo:
entregaranse duas versidns da memoria de TFG:a reducida, na que se eliminaran os contidos
afectados polo deber de non difundir ou polo deber de segredo ou confidencialidade; e o
exemplar completo, que se entregara baixo compromiso de confidencialidade.

O exemplar reducido serd o que se utilice para ser autorizada a sta defensa e debera
coincidir co contido da exposicién e defensa publica. A version completa entregarase aos
membros do tribunal para a sua avaliacién. O/a titor/a e os membros do tribunal deberan
asinar o correspondente compromiso de confidencialidade sobre os contidos que non se
poderan difundir publicamente. Se o tribunal desexa formular cuestiéns sobre os contidos
protexidos, estas intervencidns faranse nunha sesién privada, con cardcter previo ou
posterior & publica.

O exemplar do traballo non serd obxecto de publicacién no repositorio institucional da USC
(Minerva) ata que sexan realizadas as oportunas protecciéns ou venza o prazo de
confidencialidade.

11.3.- Unha copia en formato electronico dos traballos superados quedara depositada no
centro para o seu arquivo e consulta, e podera ser utilizada na Universidade de Santiago de
Compostela para usos académicos e de investigacidn, sempre coa mencion especifica aos
seus autores. Para estes efectos o alumnado asinara a correspondente autorizacién de
difusion e a declaracién de que se trata dun traballo inédito.

11.4.- A comision con competencias en TFG podera propofier a publicacién dos TFG que
destaquen pola sua calidade no repositorio institucional da USC (Minerva), e en especial
propofieranse os dos/as alumnos/as que acaden a menciéon de matricula de honra nesta
materia. Os/as autores/as dos traballos propostos, co visto e prace do/a titor/a, deberan

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

asinar o correspondente documento para autorizar a sta difusion no que declaren que se
trata dun traballo orixinal.

Artigo 12.- Deberes do alumnado

12.1.- Os TFG deben ser traballos orixinais de elaboraciéon propia e deben citarse
debidamente as fontes que se tiveron en conta para a sua realizacion.

12.2.- O incumprimento do indicado no apartado anterior supord a cualificacion de
“suspenso” na convocatoria e o deber do/a titor/a e do tribunal que o detecte de pofielo en
coflecemento da Reitoria a efectos de iniciar as acciéns disciplinarias que procedan, de
conformidade co artigo 16 da Normativa de avaliacién do rendemento académico dos
estudantes e de revisién de cualificacidns.

12.3.- Con caracter previo & autorizacion da defensa, poderd realizarse unha andlise
automatizada de control da vulneracién de dereitos de propiedade intelectual. A partir desa
analise, se a comisidon con competencias en TFG considera que se vulneraron os citados
dereitos, podera denegar a defensa do traballo e aplicarase o indicado no paragrafo anterior.

DISPOSICION FINAL. ENTRADA EN VIGOR

Esta normativa entrard en vigor no curso 2023-24 logo da sua publicaciéon no taboleiro
electrénico da USC, trala sua aprobacién polo Consello de Goberno. O contido desta
normativa complétase co resto de regulamentacions e procedementos da USC que se
atopen en vigor, entre outras, a Normativa sobre Permanencia nas titulaciéns de Grao e
Master, a Normativa de Avaliacién do Rendemento Académico dos Estudantes e de Revision
de Cualificaciéons, o Regulamento da USC dos Intercambios Interuniversitarios de
Estudantes, e as Normas de Planificacion Académica Anual.

(ANEXO 1)

TRABALLO FIN DE GRAO GRAO EN BIOQUIMICA

INFORME DOS/AS TITORES/AS — COTITORES/AS

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

g DE GALICIA

TITULACION:
CARGO:
EMPRESA:

Grao de
satisfaccion
coas
competencias
transversais,
destrezas e
habilidades

Non procede:
0 Moi Baixo: 1 0 1 2 3 4 .
Moi alto: 5

Iniciativa e
autonomia
para realizar
o Traballo

Capacidade
de
organizacién
e
planificacion

Capacidade
de analise e
sintese

Capacidade
para
xestionar
informacion

Capacidade
para
interpretar
resultados
experimentais

Capacidade
para extraer
conclusiéns

Capacidade

xeral para

redactar o
Traballo

Outras: (citar)

Breve informe sobre o resultado da comprobacién da orixinalidade do TFG:

Asdo.: Titor/a Asdo.:Cotitor/a (se procede)

(ANEXO 1I)

TRABALLO FIN DE GRAO GRAO EN BIOQUIMICA

Convocatoria publica da sesién de defensa de TFG

TRIBUNAL N°..... / TRIBUNAL UNICO

Convdcase o alumnado abaixo sinalado e na orde de intervencién que se indica para o dia ..../....

Y- T S horas, na (AULA N° ..... / Salén de Actos/Salon de Grados) da Facultade de
Ciencias, para a defensa dos Traballos Fin de Grao correspondente a ...2 oportunidade do Curso

N° ALUMNO/A TITULO TFG

Para a exposicion do TFG os/as alumnos/as disporan dun tempo mdaximo de 15 minutos. A
continuacion terd lugar a defensa no tempo que o tribunal estime oportuno

Lugo, .... de ..unee. de 20..

O/A PRESIDENTE/A DO TRIBUNAL

(ANEXO III)

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

TRABALLO FIN DE GRAO GRAO EN BIOQUIMICA
(IMPRESO DE CUALIFICACION PARA OS MEMBROS DO TRIBUNAL)

CUALIFICACION DO TRIBUNAL (Max. 10,0 puntos)

ASPECTO Cualificacion

Calidade da documentacion presentada como TFG

Calidade da exposicion do TFG

Defensa do TFG

QOutros aspectos do proxecto

Valoracion do tribunal

Asdo.: Presidente/a

Asdo.: Vocal Asdo.:Secretario/a

(ANEXO 1V)

FACULTADE DE CIENCIAS

GRAO EN BIOQUIMICA

D./ D.2 Nome Apelido Apelido

TiTULO COMPLETO DO TRABALLO FIN DE GRAO
Traballo Fin de Grao

Mes Ano

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

